
m 10 Mga Gabay para sa Ligtas at Epektibong Medikasyon ng mga Babaeng
Nagbubuntis

1. Alamin kung nagdadalantao o hindi bago uminom ng anumang gamot.
Kailangang siguruhin ng isang babaeng may kakayanang magkaanak kung nagbubuntis o
hindi at kung makakapagsilang ng sanggol, at kumunsulta sa isang espesyalista sa panahon

ng medikasyon.

2. Ang medikasyon sa panahon ng pagbubuntis ay maaring makaapekto sa sanggol.
Ang mga babaeng nagdadalantaong sumasailalim sa anumang medikasyon ay kailangan ng
matinding pag-iingat sa dahilang ang mga gamot ay maaring makaapekto sa sanggol sa
pamamagitan ng ‘placental barrier’. Sa ilang mga kaso, maaring maapektuhan mismo.ang

babaeng nagdadalantao.

3. Magkaiba ang mga gabay sa medikasyon para sa mga nagdadalantaong mga
kababaihan sa mga hindi-nagdadalantao.

Ang mga nagdadalantaong mga kababaihan ay kailangang isaalang-alang ang posibilidad
na maaring tumagos ang gamot sa placental barrier. Kailangang sundin ang mga dosis at
pagbabago sa mga gabay sa medikasyon, sa dahilang ang mga gamot ay maaring

makaapekto sa mga babaeng nagdadalantao.

4. Kailangan ng karagdagang pag-iingat sa pagsasailalim ng medikasyon kapag nasa
ika-3 linggo hanggang 8 linggo ng pagbubuntis.

Ang epekto ng mga gamot sa sanggol ay maaring magkakaiba ayon sa yugto ng
pagbubuntis. Karagdagang pag-iingat ang kailangan mula sa ika-3 linggo hanggang ika-8
linggo (ang unang estado ng pagbubuntis) sa dahilang nabubuo ang mga organ ng sanggol

sa estadong ito.

5. Ang mga gamot ay inuuri ayon sa epekto nito sa pagbubuntis.

Hinati ng FDA sa limang kategorya ang mga gamot, mula Kategorya A, ang pinakaligtas na
gamot para sa sanggol at Kategorya X para sa mga pinakapeligro. Nakakatulong ito sa mga
kababaihang magkaroon ng eksaktong kaalaman sa potensyal na peligro ng anumang

gamot.

6. Bago sumailalim sa anumang medikasyon sa panahon ng pagbubuntis, kailangang
kumunsulta sa isang espesyalista.

Kailangang kumunsulta ang mga babaeng nagdadalantao sa isang espesyalista upang

malaman kung kailangan ang medikasyon at mga posibleng alternatibong panggagamot.

7. Ang mga kababaihang may karamdaman ay kailangan ang medikasyon sa panahon
ng pagbubuntis.

Ang kalusugan ng sanggol ay maaring malagay sa peligro kung ang ina ay may epilepsy,
high blood pressure o diabetes. Ang mga kababaihang may mga ganitong kondisyon ay
kailangang uminom ng naayong dosis ng kanilang gamot makaraang kumunsulta sa isang

espesyalista.

8. Kailangang ang mga karaniwang gamot ang gamitin sa medikasyon ng isang
nagbubuntis.

Sa panahon ng pagbubuntis, iminumungkahing gamitin lamang ang mga karaniwang gamot
para sa medikasyon. lwasan ang paggamit ng mga bagong likhang gamot na hindi pa

napapatunayan.

9. Sa panahon ng pagbubuntis, kailangang inumin ang minimum na dosis ng
kailangang gamot upang maabot ang layunin ng medikasyon.

Kailangang inumin ng isang nagdadalantao ang minimum na dosis ng gamot upang matamo
ang layunin ng medikasyon. Ang mga gamot na itinuturing na pinakaligtas makaraang
masuri ang ‘side effect’ ng mga ito ay kailangang inumin ng may sapat na eksplanasyon, at

walang anumang bahagyang pagbabago ang kakaligtaan sa panahon ng medikasyon.

10. Kailangang isaalang-alang ang kalusugan ng nagdadalantaong ina at ng sanggol
sa sinapupunan nito sa panahon ng medikasyon.

Ang katotohanang ang gamot ay maaring magdulot ng malpormasyon sa sanggol at peligro

sa kalusugan ng nagdadalantaong ina ay kailangang isaalang-alang.

m Mga Gabay sa Medikasyon ng mga Nagbubuntis ayon sa Sintomas

llang mga kababaihang nagdadalantaong madaling nagkakasipon o sumasakit ang ulo ang
nagtitis sa karamdaman dahil sa maling aakalang kailangan nilang iwasan ang mga gamot
sa panahon ng pagbubuntis. Sa kabilang dako, ang ilang mga nagdadalantaong kababaihan
ay matinding nababahala dahil sa gamot na kanilang nainom bago pa malamang sila ay
nagdadalantao. May mga naayong medikasyon na maaring gamitin ng isang nagdadalantao
sa bawat sintomas, at maari silang sumailalim sa ligtas na medikasyon sa pagkonsulta sa

isang espesyalista.

m Medikasyon para sa mga Sintomas ng Pagbubuntis

1. 271

1. Sipon



T: Ako’y may sipon. Maari ba akong uminom ng gamot para sa sipon sa panahong
ako’y nagbubuntis?

S: Sa dahilang karamihan sa mga sipon ay dulot ng virus, mas mainam ang pag-inom ng
maraming tubig at magpahinga sa halip na sumailalim sa espesyal na panggagamot. Kung
may mataas na lagnat a sakit sa ulo, kailangang uminom ng antipyretic at analgesic, tulad
ng acetaminophen upang maiwasan ang anumang malpormasyon at pinsala sa neural
system ng inyong sanggol na maaring dulot ng mataas na lagnat sa panahon ng

pagbubuntis.

— Mga Sintomas

Ang mga nagdadalantaong nagkakasipon dahil sa impeskyong dulot virus dahil sa
panghihina ng imunidad sa panahon ng pagbubuntis. Kabilang sa mga sintomas ang
nahihirapang huminga, paglabas ng uhog, pag-ubo, laryngitis, lagnat, sakit sa ulo at

panginginig.

— Natural na Medikasyon
Kailangang magpahinga ang mga pasyente, uminom ng sapat na tubig upang maiwasan

ang dehaydrasyon at manatili sa isang lugar na mahalumigmig.

2. Morning Sickness

T: Ako’y nakakaranas ng ‘morning sickness’. Ano ang naaayong medikasyon para sa

sintomas na ito?



S: Ang pyridoxine at metoclopramide ay mga gamot para sa morning sickness.

— Mga sintomas

Sa kabila ng pagduduwal at pagkahilo, maaring magkakaiba ang karaniwang sintomas ng
morning sickness sa panahon ng pagdadalantao, humigit-kumulang sa 80% ng mga
nagdadalantaong kababaihan ay maaring makaranas ng morning sickness, kung saan 1%
hanggang 3% ang nangangailangan ng hospitalisasyon dahil sa matinding dehaydrasyon at
hindi balanseng electrolyte. Karamihan sa mga pasyenteng may morning sickness ay
napapabuti sa huling yugto ng pagbubuntis subalit humigit kumulang sa 20% ng mga
pasyente ang nakakaranas mula dito sa mas mahabang panahon, kung saan ang ilang sa

kanila ay nakakaranas nito hanggang sa huling yugto ng kanilang pagbubuntis.

— Natural na Medikasyon

Kailangang subukan ng pasyenteng maging panatag, iwasan ang mga pagkaing nagdudulot
ng morning sickness at madalas na pagkain ng malilit na dami ng pagkain. Maaring
makatulong ang mga toast o crackers. llang mga pasyente ang nagsusuka kung umiinom ng
maraming tubig, kaya iminumungkahi ang kaunting pag-inom ng tubig. Ang acupuncture at

ginger tea ay kilalang mainam sa natural na panggagamot para sa morning sickness.

3. Konstipasyon

T: Ako’y nasa simulang bahagi ng aking pagbubuntis at matinding nakakaranas ng
konstipasyon. Maari ba akong uminom ng gamot?

S: Oo, karamihan ng mga gamot para sa konstipasyon ay sa dumi lamang ang epekto. Sa

dahilang mababa ang antas ng absorpsyon , mas ligtas ito.

— Mga sintomas

Sa pangkalahatan, ang konstipasyon ay ang dalawa o tatlong beses lamang na
pagbabawas sa loob ng isang linggo, o mababa pa dito. llan sa mga dulot nito ay ang
kakulangan sa fiber sa mga pagkain, at suliranin sa gastro-intestinal tract tulad ng
pagbabara sa bituka. Ang konstipasyon sa panahon ng pagbubuntis ay kilalang dulot ng
pagbaba ng paggalaw ng ‘smooth gastro-intestinal muscles’ na dulot ng progesterone at

presyon sa mga bituka sa paglawak ng uterus.

— Natural na Medikasyon

Pagkonsumo ng mas maraming prutas at gulay upang maiwasan ang konstipasyon.

4. Pananakit ng ulo

T: Ako’y nakakaranas ng matinding pananakit ng ulo sa panahon ng aking
pagbubuntis. Mayroon bang maaring gamot para sa mga nagdadalantaong
kababaihan?

S: Ang iyong mga sintomas ay maaring pansamantalang mawawala sa pag-inom ng

antiphlogistic at analgesic, tulad ng acetaminophen.

— Mga Sintomas

Ang mga nagdadalantao ay madalas nakakaranas ng pananakit sa ulo sa unang bahagi ng
kanilang pagbubuntis. Kabilang sa mga dulot nito ay ang mga pagbabago sa hormone,
kulangan sa tulog, pagbabago sa sirkulasyon ng dugo, hypoglycermia, dehaydrasyon, mga
pagkabahala sa bagong sanggol at pag-iwas sa caffeine. Ang pananakit sa ulo sa panahon

ng pagbubuntis ay maaring ‘tension-type headache o migraine’.

— Natural na Panggagamot

Maaring mawala ang sakit sa ulo at bawasan ang dalas ng pagkakaroon nito kung
magpapahinga ang mga pasyente, mag-eehersisyo ng regular at matutulog ng sapat. Ang
pagmamasahe sa mga likod at pagtatakip sa mukha ng mainit na tuwalya ay maaring

makatulong din.

5. Pananakit ng Tiyan

T:Nakakaranas ako ng matinding pananakit ng tiyan dahil sa aking gastric ulcer.
Mayroon bang anumang maaring gamot para sa mga nagdadalantao?

S: Oo, ang mga babaeng nagdadalantao ay maaring uminom ng mga gamot sa

pangangalaga ng gastriko tulad ng sucralfate, o ranitidine, at gastric antiacids.

— Mga sintomas

Ang pananakit ng tiyan (gastric ulcer) ay dulot ng pagtamo ng gutli sa duodenum o tiyan sa
pamamagitan ng gastric juice na naglalaman ng gastric acid at digestive enzyme. Kabilang
sa mga sintomas ang indihestyon, pananakit ng tiyan, pagduduwal, pagkahilo, pangangasim

ng sikmura, pagdudugo at pagkakabutas ng bituka.

6. Pruritus (Matinding Pangangati)

T: Ako ay nagdadalantao at nahihirapang matulog sa gabi dahil sa pruritus o
matinding pangangati ng aking buong katawan. Mayroon bang maaring gamot para
dito na maaring inumin ng isang nagdadalantao?

S: Oo, pinakamahusay na solusyon ang pagpapanatili ng moisture ng balat. Ang paglalagay
ng mga moisturizing cream at losyon na naglalaman ng antipruritic agent na maaring

makatulong.

— Mga sintomas

Ang pruritus ay ang pinakamadalas na nabubuong sintomas sa balat sa panahon ng
pagbubuntis. Ang mga nagdadalantao ay madalas nakakaranas ng banayad na pangangati
sa katawan sa panahon ng pagbubuntis at ang bahaging apektado ay maaring kumalat mula
sa tiyan hanggang sa hita, balakang, dibdib at mga braso.

1% hanggang 2% ng mga babaeng nagdadalantao ang kailangang magpatingin dahil sa

pruritus.

— Natural na Panggagamot

Ang mga babaeng nagdadalantao ay kailangang manatali sa mga lugar na mahalumigmig
upang maiwasan ang panunuyo ng balat. Umiwas sa mga elektrostatiko at huwag gumamit
ng mga kasuotang pantulog na maaring magdulot ng iritasyon sa balat. Huwag uminom ng

kape o alkohol at kumain ng mga pagkaing maanghang. lwasan din ang pagbabad sa mainit

na tubig.

7. Pananakit sa likod at balakang
T:Hindi ako nakakapaglakad ng maayos dahil sa pananakit sa aking likod at balakang
sa kalagitnaang yugto ng aking pagbubuntis. Mayroon bang gamot para dito?

S: Oo. Ang inyong sintomas ay maaring pansamantalang mawawala sa pamamagitan ng
pag-inom ng antiphlogistic at analgesic, tulad ng acetaminophen. Iminumungkahi ang

pagpapatingin sa isang ortopediko kapag lumubha ang sintomas.

— Mga sintomas

80% ng mga babaeng nagbubuntis ang nakakaranas ng pananakit sa likod at balakang

at ang ilan ay nakakaranas ng pananakit sa simula ng pagbubuntis. Ang pananakit sa likod
at balakang sa panahon ng pagbubuntis ay madalas nagdudulot ng panghihina ng mga
ligamento ng balakang at ang pagluwag ng kasu-kasuan na nagdudulot ng pagbabago sa
homone sa katawan bilang paghahanda sa panganganak, gayun din ang pagbabago ng

sentro ng grabida pasulong dahil sa paglaki ng utero at ng sanggol.

— Natural na Medikasyon

Ang babaeng nagbubuntis ay kailangang magpahinga at panatilihin ang wastong postura sa
pag-iwas ng pagsusuot ng mga sapatos na may mataas na taking. Huwag matulog ng
nakahilata at matulog sa kaliwa ng patagilid kung maari. Ipatong ang paa ng pataas at

magsuot ng pansuporta sa baywang.



8. Sychnuria

T: Sa simulang bahagi ng aking pagbubuntis. Madalas akong nagigising dahil sa
sychnuria. Mayroon bang gamot na nakalaan para sa mga nagbubuntis?

S: Ang sychnuria ay normal na sintomas para sa mga babaeng nagbubuntis. Kung ang
babaeng nagbubuntis ay mayroong impeksyon sa pantog at sychnuria, kailangang uminom

ng antiobiotic tulad ng ampilin at cefadroxil.

— Mga sintomas

Lumalaki ang mga kidney at lumalapad ang ureter sa panahon ng pagbubuntis. Ang mas
mataas na antas ng progesterone sa panahon ng pagbubuntis ay maaring magdulot ng
pagluwag ng pantog at ang paglapad ng ureter. Sa huling bahagi ng pagbubuntis, ang
lumalaking uterus ay maaring magdulot ng mas matinding presyon sa pantog na magdudulot
ng sychnuria. Ang pagkakaroon ng diabetes o impeksyon sa pantog ay maaring magdulot ng

mga itong sintomas.

— Natural na Medikasyon

Ang mga babaeng nagbubuntis ay kailangang panatilihin ang kalinisan upang maiwasan ang
urinary tract infection at madalas na paghugas ng mga kamay upang maiwasan ang
anumang impeksyon dulot ng virus. Punasan ang mga ito ng paper towel matapos umihi at

tumae, panatilihin malinis ang inyong perineyum at urethral meatus sa paggamit ng wastong

12



sabon para dito.

